
MALTA 

 

QORTI CIVILI, PRIM AWLA 

MALTA 

 
 

ONOR. IMHALLEF 
CAMILLERI GINO LL.D. 

 
 

Seduta tal-15 ta' Novembru, 2002 

 
 

Rikors Numru. 310/2002/2 
 
 
 

Rikors numru 310/02 GC 
 
Fl-atti tal- Mandat ta’ Qbid numru 
310/02 MM fl-ismijiet:- 
 
Stephen Cassar propio et nomine 
 
vs 
 
Priceclub  Operators Limited 
 
 
 
 
Il-Qorti  
 
Rat ir-rikors ta’ Stephen Cassar propio et nomine fejn gie 
premess :- 
 
Illi huwa ppresenta l-mandat ta’ qbid hawn fuq imsemmi 
fil-21 ta’ Frar, 2002; 

Illi sallum l-imsemmi mandat ta’ qbid ghadu ma giex 
esegwit billi meta mar il-Marixxal inkarigat minn dina l-
Qorti diversi drabi, ma fetahlu hadd; 
 
Ghalhekk ir-rikorrenti talab li dina l-Qorti tawtorizza lill-
Marixxal inkarigat sabiex jisgassa l-fond fejn  jinstabu l-
oggetti u dan ghall-ahjar andament tal-esekuzzjoni tat-
titolu li ottjena l-esponenti; 
 
Rat id-digriert taghha tat-8 ta’ Mejju 2002 li bih it-talba giet 
alkolta; 
 
Rat in-nota tal-21 ta’ Awissu 2002 tal-Avukat Dottor 
Andrew Borg Cardona bhala stralcjarju nominat mill-Qorti 
kompetenti tas-socjeta intimata; 
 
Rat id-digriet taghha tal-21 ta’ Awissu 2002 li bih, in vista 
tal-imsemmija nota ta’ Dr. Andrew Borg Cardona nomine, 
gie ordnat li l-mandat in kwestjoni ma jigx ezegwit 
ghalissa u gie ordnat li r-rikorrenti kellu jiddikjara il-
posizzjoni tieghu fid-dawl tal-immsemija nota; 
 
Rat in-nota responsiva tar-rikorrenti; 
 
Rat id-digriet taghha l-ohra kollha; 
 
Rat l-atti l-ohra kollha; 
 
Semghet it-trattazzjoni orali tad-difensur ta’ Dr, Andrew 
Borg Cardona nomine; 
 
Rat in-nota ta’ osservazzjonijiet tar-rikorrenti; 
 
Ir-rikors promotur hu konness mal-mandat ta’ qbid li l-hrug 
tieghu gie ottjenut mir-rikorrenti kontra s-socjeta intimata. 
Peress li dan il-mandat ma setghax jigi esegwit ir-
rikorrenti talab li isir sgass ghall-finijiet tal-esekuzzjoni tal-
istess mandat. Ghall-ewwel din it-talba giet akkolta, pero’ 
sussegwentement, in vista tal-imsemmi rikors ta’ l-Avukat 
Dottor Andrew Borg Cardona bhala stralcatju tas-socjeta 
intimata, gie ordnat li l-esekuzzjoni bl-isgass ma ssirx 

ghalissa sakhemm ma jkunx hemm ordni ohra ta' din il-
Qorti; 
 
Il-provedimenti tal-artikolu 224(2) tal-Kapitolu 386 tal-
Ligijiet ta’ Malta japplikaw ghal dan il-kaz stante li dawn l-
istess provedimenti jirreferu ukoll ghal proceduri li jkunu 
gia nbdew anke qabel ma jkun inghata l-ordni ta’ stralc. 
Peress li jirrizulta li hemm ordni ghal stralc ma tista 
tittiehed ebda azzjoni kontra s-socjeta fi stat ta’ stralc jew 
kontra l-proprjeta taghha hlief bil-permess tal-Qorti. Ma 
hemmx dubju li dan il-permess ghandu jintalab 
appositament sabiex jkunu jistghu jitkomplew jew jittiehdu 
xi proceduri. Ma jirrizultax li nghata tali permezz ghar-
rigward tal-esekuzzjoni tal-mandat in kwestjoni; 
 
Ghal dawn il-motivi, kif ukoll in vista tal-provedimenti tal-
artrikolu 222 tal-istess Kapitolu 386 tal-Ligijiet ta’ Malta: 
 
Tordna li minnufuh jitwaqqfu l-proceduri kollha konnessi 
mal-mandat ta’ qbid in kwestjoni (numru 310/02) u 
ghalhekk ukoll titwaqqaf l-esekuzzjoni tal-istess mandat.  
 
Tirrevoka “contrario imperio” id-digriet taghha tat-8 ta’ 
Mejju 2002; 
 
In vista tan-natura specjali tal-kaz l-ispejjez jibqghu bla 
taxxa bejn il-partijiet.  
 


